
Kalédöni

Pevaa mâ nyanya
Pèci-a radè mwâyupèci pè kariȓi 3e na e 

wè na nââbé-ré, vi baȓi xi-e wè ké pèrivèa 
e ké pè vâȓâ e nô rö ké pè bwiȓi ka e mâ 
ké yè viru e rö mwâyupèci tö Kalédöni.

Ûȓû ké tâwai xe-ve, ké pè bwiȓi ka e na yè 
da mi xè rö mwâyupèci. Nêȓê-ve pevaa 

mâ nyanya wè rha kââ ka dö kââ wè gëve 
ré nââ, tèi böȓi, ké törhûû xe-ve rö wakè, 

rö kaa wakè, pâȓâ wakè, mâ möȓu.
Na yè pètôi-ve ké nââbé-ve cèki gëve 

pâȓi ké törhûû e ké vâȓâ i pâȓâ pèci cèki 
gëve nââbé oyaȓi xe-ve rö mwâyupèci 

pè kariȓi 3e, ké yè pè bwiȓi wêyê ka e 
vèki-e rö mwâyupèci liyié. Na mi cèki 

nââ baȓee böȓi nô ré céȓé nââ na pâȓâ 
kâmö ré kaavûû mwâyupèci mâ kâmö ka 

psychologue mi xè éducation national 
(PSY EN) xè mwâyupèci kolèyi ra Mwâ ka 
pè vâȓâ pâȓâ Nô mâ pè Bwiȓi e nô (CIO).

Gëve pâȓi baȓee ké törhûû pèci-a 
«  Radè mwâyupèci pè kariȓi 3e» ré yè vi 
wii yè pâȓâ oyaȓi ré tö léwé mwâyupèci 

pubilike mâ pirivé.
Pèci-a wè yè pâȓi ké törhûû baȓee rö pâȓâ 

mêȓê a’ a’jië, drehu, nengone mâ paîci.
Gèvé tânéxâi êȓê pèci-a na yè mâ nââ 

yè-ve pâȓâ vitânéxâi ka e rö ké pè vâȓâ e 
pâȓâ pèci rö ké pè bwiȓi ka e tèi nédö né 

mwâyupèci pè kariȓi 3e. 

Jean-Charles Ringard
Kâmö viyi-rèkitëre xè Kalédöni

Kaavûû pâȓâ mwâyupèci

KÉ PÈ BWIȒI KA E, KÉ YÈ VIRU

AFFELNET LYCÉE – PALIER 3e

AFFELNET MWÂYUPÈCI LIYIÉ –  ÉKAȓAÉ MWÂYUPÈCI PÈ KARIȓI 3e

 Ké pè bwiȓi ka e na ki gè mi ké tö mwâyupèci pè kariȓi 3e 
- Ké pè bwiȓi ka e vèki nya, gö yè vi na ka mèyè nô ka e vèki 
nya rö wè ? 3
- Pâȓâ wêyê ré gè pâȓi ké pè bwiȓi radè mwâyupèci pè kariȓi 3e 3
- Ké pè bwiȓi ka e mâ ké viru : jaè ré  pâȓi ké viru rö-i ? 4
- Ké pè bwiȓi ka e : pâȓâ ékaȓaé ka dö kââ 4

Ki mâ a'yè kômiyiô né pè a'yè
Ké töxaȓa oyaȓi rö mwâyupèci xi-e 
Pâȓâ kaa cuè rö mwâ kaa kuȓu âtèrina 

- Pâȓâ nédaa ne ké pè bwiȓi ka e i mwâyupèci pè kariȓi 3e 5
 Ké vâȓâ i ké viru rö mwâyupèci liyié : 
 AFFELNET ékaȓaé mwâyupèci pè kariȓi 3e

Pâȓâ kââ ré waa cèki mâ pè-i ru rö léwé 6
Pâȓâ nô pè yexèvè ké viru 7
Ké yu néé-ré vèki ké yè viru rö rha mwâyupèci 7
Ké viru rö rha mwâyupèci yénérale mâ ké viru rö rha 
mwâyupèci tékinoloyike (2de GT): 8

Pâȓâ vi a’pâgüȓü vèki ké yè rhî e (EE) 8
Pâȓâ mwâyupèci eropéène 9

Ké viru rö mwâyupèci porovéyiônèle 10
Pâȓâ vi baȓi vèki pâȓâ vi a’pâgüȓü  11

 Kétöné pâȓâ êê ka da virù 11
Oyaȓi ka mi xè dèxâ mwâ ka da virù 
Vi a’pâgüȓü ka da mi xè mwâyupèci akadémi 
Ké vi tëë na ka a’pâgüȓü tè tö xè-ria né mââyöö i mwâyupèci  

 Pè nââbé vi a’pâgüȓü xe-ve 12

Kâmö kaavûû pèci : Kâmö viyi-rèkitëre, kâmö kaavûû pâȓâ vi a’pâgüȓü tö Kalédöni, Ioane – Charles Ringart-Flament. Ké waa mâ ké yu : Saio, IEN-IO, 
Ioane-Paulo Aygalenq, kaavûû wakè Zhor Gable, COP Aurélien Vandrisse, Marie-Noëlle Blanck mâ Malika Boualam.. Ka waa i : Pro Création.  Pugèwè : ALK Prosper 
Poédi. Impression : Ka yaxai : kaavûû pâȓâ kaa rhöwö, i êê yëȓë mâ pâȓâ wêyê i Gavana xè Kalédoni.  

Pèci pè köiwaa pâȓâ nô

Ké pè bwiȓi ka e rèi  
mwâyupèci pè kariȓi 3e

Oyaȓi xe-ve na tö mwâyupèci pè kariȓi. Mwâyupèci-ré na dö kââ vèki  
oyaȓi, cèki viru rö mwâyupèci liyié.

Ké pè bwiȓi ka e vèki 
nya, gö yè vi na wè na ka 
mèyè nô ?
Ki gëve kâvètövâ ké yè pè bwiȓi ka e vèki 
oyaȓi xe-ve, gëve pâȓi ké vijavirù ma tëvë 
vèȓi rha kâmö ré kaavûû mwâyupèci vèȓi 
kâmö ré psychologue xè léducation 
nationale (PSY EN) mâ tö pâȓâ vikâvèâi 
ré yé nââ pâȓâ nô ré na kâvètövâ na 
mwâyupèci.
Kâmö ré Psychologue xè léducation 
nationale (PSY EN) na pâȓi ké nââbé-ve 
cèki gëve pè bwiȓi ka e vèki oyaȓi xe-ve 
tè waatörhûû kétöné, mâ pâȓâ vibaȓi xi-e, 
mâ pâȓâ e xi-e, mâ pâȓâ pèci xi-e, böȓi. 
Na pâȓi ké, nââ rha pèci pè ërëwaa na ki 
tânéxâi êȓê na dö kââ vèki ké yè pè bwiȓi 
ka e vèki oyaȓi xe-ve.
Gëve pâȓi ké vi na :
Kaa vi pè Nô mâ ka Pè bwiȓi e tö Numéa 
néé-é na (CIO), gëve pâȓi ké mi na ka  
pwaȓi-ȓé tâyè ra rhaaxâ né pâȓâ mwâ xi-e1 

(na ki gëve a’yè-ȓé 
rö), cèki gëve vijavirù vèȓi rha 
COP ra na cîî-e na ki gëve vi na ka törhûû 
pâȓâ pèci (pâȓâ wakè, pâȓâ vi a’pâgüȓü, 
pâȓâ mwâyupèci, böȓi.) waa pâȓâ vi mèyè 
rö âtèrinète.
Gëve pâȓi ké vi na yiti i Onisep : www.
onisep.fr. cèki gëve vi na ka mèyè pâȓâ 
nô rö rha wakè, rha vi a’pâgüȓü ra rha 
mwâyupèci. 
Pèci vèki Kalédöni « radè mwâyupèci 
pè kariȓi 3e» ré na waa na SAIO xè Viyi-
Rèkitora, yè wii rö pâȓâ mwâyupèci na 
kâmö ré kaavûû mwâyupèci yè rhau 
pâȓâ oyaȓi mi xè mwâyupèci pè kariȓi 3e, 
na tö léwé na pâȓâ vi a’pâgüȓü ré yé nââ 
köiwaa pâȓâ wakè mâ pâȓâ mwâyupèci xè 
Kalédöni…mâ böȓi tëë baȓee.

→ Pâȓâ ka vi pè nô tö pèci pâröȓö mâ kaaȓu 12

Pâȓâ ékaȓaé ka yè pè bwiȓi ka e radè mwâyupèci pè kariȓi 3e :

Lene n’ore (ieno ngome nata) 
Générale ne (lene n’ore ahnengomeni 

ore ngome nata) Technologie

 Hna ieno Seconde Générale (ieno ngome 
nata) ne hna ieno technologie 

(ieno ahnengomeni ore ngome nata)
 Hna ieno Seconde Générale (ieno ngome nata) 

ne hna ieno technologie 
(ieno ahnengomeni ore ngome nata)

1  Koné, Poindimié, La Foa, Lifou

MWÂYUPÈCI YÉNÉRALE MÂ 
MWÂYUPÈCI TÉKINOLOYIKE

WÊYÊ RÖ MWÂYUPÈCI 
POROVÉYIÔNÈLE

Rö xè-ria né mââyöö i mwâyupèci ra tö xè-ria né 
mââyöö oyaȓi ka a’pâgüȓü

Mwâyupèci pè Kaaȓu yénérale mâ 
mwâyupèci tékinoloyike.

1re nédö CAP Pè Kaaȓu 
porovéyiônèle



Ké pè bwiȓi ka e mâ ké 
viru : jaè ré pâȓi ké tö-i ?
Céȓé tö léwé ké pè bwiȓi ka e mâ ké viru e na 
ka pôȓô kâmö :
• Oyaȓi mâ népanöȓö xi-e.
• Pâȓâ kâmö ré tö léwé mwâyupèci, kâmö 

ré kaavûû mwâyupèci, kâmö ré pè bwiȓi 
wêyê ka e, kâmö ré tâȓi mwâyupèci. Céȓé 
pè mi pâȓâ nô, pâȓâ nô ka e, céȓé nââbé, 
mâ na baȓee pâȓâ vitânéxâi xé-ȓé rö pâȓâ 
vi ërëwaa ka e ké yè pè bwiȓi rèi pâȓâ 
vijavirù i pâȓâ mwâyupèci.

• Viyi-rèkitora, aè ka dö kââ wè CIO.

Ké pè bwiȓi ka e : pâȓâ 
ékaȓaé ka dö kââ
Pâȓâ vijavirù i pâȓâ kâmö ré tö némèè pâȓâ 
mwâyupèci wè pâȓâ ékaȓaé ka dö kââ cèki 
nââbé-ve ké tânéxâi e mâ pètömâ ké pè 
bwiȓi wêyê ka e vèȓi oyaȓi xe-ve.
Tö ékaȓaé-ré, pèci né « vi tëvë », ré yè 
ërëwaa yè-ve ké yè yu rö-i rèi pâȓâ ékaȓaé-
vi ka dö kââ, na waa cèki mâ nââ rha kaa vi 
tëvë rö pwaȓa népanöȓö mâ mwâyupèci cèki 
pèrivèa e pâȓâ vi baȓi mâ pâȓâ nô ré tö léwé.

Ki mâ a’yè kômiyiô né pè a’yè
Na ki da e yè oyaȓi mâ népanöȓö xi-e na 
vitânéxâi i vi tëvë i pâȓâ kâmö ré tö némèè 
mwâyupèci rèi pè kariȓi 3e vaȓui né gowé 
nédö, na wii na rha vijavirù mâ vi tëvë vèȓi 
kâmö kaavûû mwâyupèci. Köiwaa vi tëvë-
ré, é yu nô ré é pè bwiȓi yè népanöȓö.  
Na ki da mâ kuȓu e na nô radè ké vijavirù xé-ȓé, népanöȓö 
na pâȓi ké a’yè, baayê kariȓi nédaa radè ké é yu nô ré tù 
mâ êȓêvèa’ yè kâmö ré kaavûû mwâyupèci.

Ki mâ pâȓi ké cëi, é pâȓi ké a’yè rö : 
1-Rha vi baȓi ré tö pèci né vi tëvë i mwâyupèci pè 

kariȓi 3e : na da pâȓi ké waa tëë dèxâ vi baȓi né ké yè 
pè bwiȓi ka e.

2-Rha vi baȓi rö : na da pâȓi ké waa tëë rha vi a’yè rö 
kaaȓu 2 vi baȓi. 

Na ki wê cowa na pè kariȓi 3 nédaa, céȓé yè da pâȓi ké 
törhûû tëë pèci-ré na kômiyiô pè a’yè. 
Pevaa mâ nyanya mâ/ra oyaȓi ka wê kau, vèȓi oyaȓi 
ka mi ké dowa (vèȓi pâȓâ kâmö ré waatörhûû-é), céȓé 
pâȓi ké viru mâ tö kômiyiô mâ é pâȓi ké pwêȓê-ȓé. Yè 
böȓi yu rha pèci yè kâmö kaavûû kômiyiô. 
Nô ré tù mi xè kômiyiô pè a’yè na tö au. Na mâ êȓê na 
kâmö kaavûû mwâyupèci yè pâȓâ népanöȓö nô-ré rèi 
nédaa radè kômiyiô-ré.

Ké töxaȓa oyaȓi rö mwâyupèci xi-e
Yé pâȓi ké töxaȓa oyaȓi rö mwâyupèci xi-e vèki rha 
nédö tëë rö na ki cuȓu da vi pwêȓê-ȓu na kâmö 
kaavûû mwâyupèci mâ pâȓâ kâmö ré waatörhûû 
oyaȓi-ré na ki céȓé da cëi vitânéxâi ré céȓé baȓi. Céȓé 
yè pëëȓi népanöȓö radè ké vi tëvë vèȓi Kâmö kaavûû 
mwâyupèci aè baȓee rèi nédèè kômiyiô pè a’yè.
⚠️ Waatörhûû kwa yè pè virù vèȓi ké da vi rua na 
mwâyupèci ka tö xè-rua.
mââyöö D331-62 xè pèci mi xè ka waa vi a’pâgüȓü na 
êȓê :
« (…) Na ki wii na pâȓâ bwêêpë i oyaȓi rö ké yè a’pâgüȓü, 
é böȓi kâvètövâ rha pè wakè pè nââbé-ȓé. (…) na ki pè 
nââbé oyaȓi rö mwâyupèci (…) na da vâȓâ e rö oyaȓi-
ré bwêêpë (…), na pâȓi ké waa ké da vi rua rö déxâ 
mwâyupèci na kaavûû mwâyupèci rèi léé nédö. Yè waa 
ûȓû-ré na ki mâ wê tëvë vèȓi oyaȓi mâ pâȓâ kâmö ré 
tâȓi-e (…) mâ radè na ki wê nââ nô xi-e na pâȓâ kâmö 
ré tö némèè mwâyupèci (…). Na böȓi yu na kaavûû 
mwâyupèci rö rha pèci ké da vi rua i oyaȓi rö dèxâ 
mwâyupèci (…). Céȓé pâȓi ké tëvë tëë rö nô i kaavûû 
mwâyupèci (…). »  

Na ki oyaȓi xe-ve ké tö rha mwâyupèci ka pirivé vèȓi 
rha mââyöö, gëve yè tëvë vèȓi DDEC, ASEE ra FELP 
köiwaa mwâyupèci i oyaȓi xe-ve.

Pâȓâ nédaa né ké pè bwiȓi ka e i mwâyupèci pè kariȓi 3e

2e  t
rim

es
tre Yù

ié Vitânéxâi ré gèré 
baȓi pè bwiȓi ka e  

Oyaȓi mâ népanöȓö xi-e céȓé nââ vitânéxâi xé-ȓé köiwaa 
pâȓâ wêyê ré céȓé baȓi pè bwiȓi ka e vèki oyaȓi xé-ȓé radè 
mwâyupèci pè kariȓi 3e rö pèci né vi tëvë ré na wii na kâmö ré 
kaavûû mwâyupèci. Ékaȓaé ka baayê né vi tëvë i népanöȓö mâ 
mwâyupèci.

Uu
ti

Pâȓâ nô mâ vi 
baȓi i pâȓâ kâmö 

ré tö némèè 
mwâyupèci i 

oyaȓi.

Köiwaa pâȓâ vitânéxâi né ké pè bwiȓi ka e ré na tânéxâi na oyaȓi 
mâ népanöȓö xi-e, pâȓâ kâmö tö némèè mwâyupèci céȓé nââ 
rha NÔ KA E KA É PÈ BWIȒI ka da tö au.

3e  t
rim

es
tre

Ö
ké

tö
öb

e

Ké pè bwiȓi ka e 

Oyaȓi mâ népanöȓö xi-e céȓé êȓê vitânéxâi xé-ȓé rö :
→ pèci né vi tëvë köiwaa pâȓâ ékaȓaé ké yè pè bwiȓi ka e : 

- 2de mwâyupèci yénérale tékinoloyike,
- 2de mwâyupèci porovéyiônèle,
- 1re nédö né mwâyupèci CAP.

→ Pèci né vi baȓi AFFELNET mwâyupèci liyié ékaȓaé 
mwâyupèci pè kariȓi 3e ré waa cèki pèrivèa e pâȓâ vi baȓi ké 
viru : pâȓâ mwâyupèci mâ pâȓâ vi a’pâgüȓü ka döwöö (EE) ra 
pâȓâ ékaȓaé ré gèré baȓi yè-é.

N
öv

âb
e

Nô i pâȓâ kâmö 
ré tö némèè 
mwâyupèci

Na ki kuȓu e 
na nô vèki 
népanöȓö 

Böȓi vitânéxâi i pâȓâ kâmö ré tö némèè 
mwâyupèci na wê tö rha nô ka yé köiwaa au i 
kâmö kaavûû mwâyupèci.

Na ki da kuȓu 
e na nô vèki 
népanöȓö

Na böȓi wii 
na rha vi tëvë 
vèȓi kâmö 
kaavûû 
mwâyupèci

Na e yè népanöȓö na nô i kâmö 
kaavûû mwâyupèci :
Na pè bwiȓi ka e au na kâmö 
kaavûû mwâyupèci vèki oyaȓi.

Na da e yè népanöȓö na nô i 
kâmö kaavûû mwâyupèci,
Na böȓi wii kaaȓu 2 kétöné :
- Kômiyiô pè a’yè
- Népanöȓö na pâȓi ké pè  
bwiȓi ké tö tëë rha nédö rö 
mwâyupèci ka virù na oyaȓi 
xé-ȓé.

d
èy

âb
e Ké viru mâ ké 
yu néé-é rö pèci 

adiminiyitarative

Yè böȓi êȓê yè népanöȓö nô ré é pè bwiȓi vèki oyaȓi xé-ȓé ké viru 
au rö mwâyupèci. Gëve vi na mwâyupèci ré gëve yè viru rö-i 
cèki mâ waa au pèci né ké pè yexèvè ké viru i oyaȓi xe-ve.
⚠️ Ki yèri i ka yu néé i rö pèci adiminiyitarative na baȓi êȓê na 

da e mâ na pâȓi ké yè da wii rha ka cuè vèki-ve.

Ké vâȓâ i ké viru rö mwâyupèci liyié : 
AFFELNET  
mwâyupèci Liyié 
Pâȓâ mwâyupèci céȓé pè pèwakè 
âvorimatike AFFELNET (na baȓi êȓê Ké viru 
pâȓâ Oyaȓi vèȓi NET) cèki kâvètövâ pâȓâ 
pèci vèki ké yè viru radè mwâyupèci pè 
kariȓi 3e. Pâȓâ vi baȓi ré tö apilikayiô-ré céȓé 
köiwaa pâȓâ vi baȓi i oyaȓi mâ népanöȓö rö 
pèci AFFELNET mwâyupèci Liyié köiwaa vi 
baȓi i pâȓâ kâmö ré tö némèè mwâyupèci.

Pâȓâ kââ ré waa cèki mâ 
pè-i ru rö léwé :
AFFELNET mwâyupèci Liyié na waa cèki 
mâ pè bwiȓi e pâȓâ oyaȓi köiwaa pâȓâ nô 
akadémike mâ köiwaa pâȓâ vi baȓi ka 
bèȓéé rhâmâ.

Ké viru i rha oyaȓi rö rha vi a’pâgüȓü é waa 
köiwaa rha mââyöö ré pè vè dö kââ :

• Kétöné pâȓâ vi baȓi
• Kaa tö i oyaȓi
• Pâȓâ pèci i oyaȓi tö mwâyupèci
• Vi a’pâgüȓü ka baayê (Mwâyupèci 

pè kariȓi 3e yénérale, mwâyupèci pè 
kariȓi prépa pro, SEGPA, ULIS, DIMA, 
ka da mi xè mwâyupèci.)

• Köiwaa vitânéxâi i kâmö Kaavûû 
mwâyupèci

• Köiwaa kétöné oyaȓi (ké wii pèii rö 
kaȓö-é, médikale, möȓu xi-e, mââyöö, 
wêyê rö mwâyupèci ka da virù êê ré 
na köiwaa).

Vèki pâȓâ vi a’pâgüȓü ka wii na léé tö 
mwâyupèci pè kaaȓu 2de GT ra rha wêyê 
tö mwâyupèci porovéyiônèle né pâȓâ 
koéviyiô yè nââ köiwaa pâȓâ vi a’pâgüȓü 
rö mwâyupèci ka ûȓû (koéviyiô akadémike 
vèki pâȓâ EE, koéviyiô xè névâ vèki 
mwâyupèci porovéyiônèle). 
Ké viru rö mwâyupèci é pâȓi ké waa tè 
wii e pâȓâ oyaȓi köiwaa rha nô ré é pè 
vèrhaaxâ rö kômiyiô.

Pâȓâ kaa cuè rö mwâ 
kaa kuȓu âtèrina
Yè pâȓi ké pèrivèa mwâ kaa kuȓu âtèrina ré gèré 
baȓi vi nâi, cèki céȓé tâwai, rö pèci né pâȓâ vi baȓi 
xé-ré néé na AFFELNET post-3e, aè pâȓâ kaa cuè 
rö mwâ kaa kuȓu âtèrina wè céȓé tâȓi na pâȓâ 
mwâyupèci ré na vi nâi na oyaȓi xe-ve. Gëve yè 
böȓi a'yè-ȓé cèki gëve tâwai na tâi kétöné ké viru 
rö léwé, böȓi ké vâȓâ xi-e mâ ké yu néé-ré rö-i 
cèki gèré viru rö léwé. Yè ërëwaa yè-ve gëve 
na kaniwi pèèmèèxa cèki gëve vi xè mwâ xe-ve 
pwa rö mwâyupèci mâ gëve vi vèȓi jië.

Pâȓâ ékaȓaé ka da 
virù na êê :

 ¬ Oyaȓi ka mi xè pâȓâ ékaȓaé ka da virù na êê
 ¬ Vi a'pâgüȓü ka da tö-akadémike
 ¬ Ké vi na tëë vi a'pâgüȓü xé-ré rö xè-ria né 
mââyöö i mwâyupèci 

Vâȓâ pèci 11

  Böȓi nô baȓee +

Böȓi vi a’pâgüȓü wè céȓé pè xé-ré köiwaa 
kômiyiô ka baayê ké yè viru rö mwâyupèci :

 ¬  CAP Kâmö ka waatörhûû pâȓâ kââ wânii : 
Mwâyupèci Liyié Petro Attiti, Mwâyupèci Liyié Johanna 
Vakié (DDEC).

 ¬  Mwâyupèci pè kaaȓu 2de Porovéyiônèle Wakè né 
ké yè waatörhûû pâȓâ kââ wânii : Mwâyupèci liyié 
Petro Attiti.

 ¬  Mwâyupèci pè kaaȓu 2de GT vèȓi EE ké Waa vè 
döwöö mâ Yëȓë Deyine : Mwâyupèci liyié Jules 
Garnier.

 ¬  Mwâyupèci pè kaaȓu 2de ka e ké köiwaa (adaptée)2 : 
Mwâyupèci Dö Kâmö.

Dèxâ ékaȓaé ka e au3 : 
 ¬  Mwâyupèci juvénat : Mwâyupèci Liyié Lapérouse, 
mwâyupèci Liyié Jules Garnier, mwâyupèci Liyié Blaise 
Payékaali (DDEC), mwâyupèci Liyié Dö Kâmö (ASEE). 
Pâȓâ oyaȓi wè céȓé rhau kuȓu rö mwâyupèci Liyié 
Lapérouse.

 ¬  In’dex Mèè névâ : Mwâyupèci Liyié Atoaani Kéla.
CHAM4 (Mwâyupèci ka é Kâvètövâ e pâȓâ Pèèmèèxa rö 
léwé) :

 ¬  Mwâyupèci Liyié Blaise Payékaali : na wii na 
Badminton, ké rhâmâ rö Vélo, Ké cuè rö yovaȓi, Golf, 
Surf, Judo, Voile.

 ¬  Mwâyupèci Liyié Kau Numéa : na  wii  rö-i ké köyö vi 
Paa, ké ûû (Ékaȓaé Oyiéania Tânéwèi), judo, handball i 
ba bwè mâ rugby.

 ¬  Mwâyupèci Liyié La Pérouse : Baseball, Escalade, 
Escrime, Tennis rö taapëȓë, ké rhâi beȓeda, Squash, 
Voile. 

Pâȓâ vi köyö ka da dö kââ 5 (pâȓâ vi köyö baayê mâ) :
 ¬  Mwâyupèci Liyié jules Garnier : Vi köyö Balô, 
Athlétisme, Rugby.

 ¬  Mwâyupèci Liyié Michel Rocard (Pwâbuuti) : Voile
 ¬  Mwâyupèci Liyié Dö Kâmö : Vi köyö Balô (pâȓâ Bwè 
mâ pâȓâ Wi).

 ¬  Mwâyupèci Liyié Anova : Vi köyö Balô (Mâ törhûû e 
vèȓi mwâyupèci liyié-ré).

Vèki böȓi nô baȓee, mâ törhûû vèȓi mwâyupèci xe-ve ra tö 
pwaȓa mwâyupèci liyié ré gëve baȓi vi na i cèki gëve tâwai 
pâȓâ mââyöö xi-e ki gëve baȓi viru rö léwé (pèci/vi tëvë). 
Pâȓâ vi baȓi i pâȓâ oyaȓi ré é pè xé-ȓé na pè vè dö kââ na 
mwâyupèci ré na tö-i na oyaȓi xe-ve mâ na waa cèki viru vèȓi 
Affelnet.

Na virù kétöné ké törhûû pâȓâ vi baȓi né ké 
viru (vèȓi ra ké yèri mââyöö), yè pè vè dö kââ 
rha vi baȓi i oyaȓi ka köiwaa pâȓâ vi baȓi xi-e.

⚠️ → Na da pâȓi ké mi tëë rö pèci ré é 
wê yu néé-ré rö-i na ki wê viru na oyaȓi rö 
léwé rha mwâyupèci. Böȓi, na ki yèri néé-i 
rö pèci adiminiyitarative na baȓi êȓê gè da 
tâwai kââ ré gè baȓi mâ é pâȓi ké waa vè 
rai ka cuè i.

Pâȓâ nô pè yexèvè ké 
viru :
Mwâyupèci na êȓêvèa yè oyaȓi ké yexèvè 
pâȓâ nô né ké viru radè pâȓâ wakè né 
Diplôme National né Brevet (DNB) rèi 
maredi 12 dèyâbe.

Ké yu néé-ré vèki ké yè 
viru rö mwâyupèci
Na ki mâ wê tâwai ké viru i oyaȓi rö mwâyupèci, 
gëve böȓi yè vi na ka yu néé bèȓéé oyaȓi xe-ve 
rö mwâyupèci xi-e ka döwöö.

→ Vèȓi ké pè mâmâ yè pâȓâ népanöȓö 
pâȓâ wakè vèki ké yè yu néé pâȓâ oyaȓi mi 
xè porovâi xè Mèè névâ mâ pâȓâ Néyi, 
wè pâȓâ kâmö kaavûû pâȓâ mwâyupèci ré 
yè waa, mâ pâȓâ kâmö kaavûû rhau pâȓâ 
mwâyupèci liyié na ki céȓé mi tëë rha nédö 
rö mwâyupèci ka virù6.
⚠️ → Vèki pâȓâ népanöȓö xè Porovâi 
xè Bee névâ, é yè yu bèȓéé néé oyaȓi 
xe-ve tè vi na mwâyupèci ré na viru rö-i 
köiwaa pâȓâ nô ré yè êȓê yè-ve.

2 Nédö ré é törhûû e tëë wakè xé-ré vèki pâȓâ oyaȓi ka baȓi wakè aè 
ka da tâwai e ré kâvètövâ vèki mwâyupèci 2de GT.

3 Pèwakè ka é waa vèki pâȓâ oyaȓi ré é pè bwiȓi-ȓé köiwaa wakè 
xé-ȓé mâ vi baȓi xé-ȓé ké yè pè yexèvè pâȓâ vi’apâgüȓü xé-ȓé ré yè 
mâ waa ké céȓé pwa rö pâȓâ nêȓê ka kau. 

4 Vèki pâȓâ oyaȓi ka waa vi köyö « ka dö e kaȓö-ȓé vèki vi köyö » yè 
nââ pâȓâ pèèmèèxa yè-ȓé cèki céȓé pâȓi ké waa pâȓâ vi köyö tè 
köiwaa pâȓâ vi a’pâgüȓü xé-ȓé rö mwâyupèci.

5 Vèki pâȓâ oyaȓi ka e kaȓö-ré vèki ké waa pâȓâ vi köyö.
6 Köiwaa nô i Viyi rèkitëre xè nédaa 6 yùié 2016 mâ köiwaa nô né 
ké yè pè bwiȓi ka e vèki-ré rö Kalédöni.

Tö mwâyupèci yénérale mâ mwâyupèci 
tèkinoloyike, pâȓâ oyaȓi céȓé köiwaa rha 
vi a’pâgüȓü ka yénérale ka virù vèki-ȓé vèâ 
aè céȓé yè na baȓee pâȓâ vi baȓi xé-ȓé* vèki 
pâȓâ Vi a’pâgüȓü ka é Rhî waa e (EE). 
Pâȓâ EE-ré céȓé waa cèki pâȓâ oyaȓi céȓé 
törhûû kétöné böȓi vi a’pâgüȓü ka döwöö 
ra waa cèki céȓé tâwai e kétöné böȓi vi 
a’pâgüȓü.
⚠️ →  Pâȓâ EE é törhûû-ȓé rö AFFELNET cèki gèré 
törhûû pâȓâ nô. Na ki gèré pè bwiȓi rha EE na da yè 
waa cèki gèré viru rö rha mwâyupèci 1re.
Pèci vèki névâ tö Kalédöni  
« Radè mwâyupèci pè kariȓi 3e » 
na pèrivéa kétöné pâȓâ EE mâ na pè 
bwiȓi-ȓé köiwaa pâȓâ mwâyupèci.

* Vi baȓi : Vi baȓi i népanöȓö na da tö 
au yè ma törhûû-vi mâ na da pè tôi-ré.

Pâȓâ vi a’pâgüȓü ka é rhî 
waa e  
Les enseignements d’explorations (EE)
Rhau pâȓâ EE céȓé da tö pâȓâ mwâyupèci 
liyié. Böȓi né-ȓé céȓé da pôȓô céȓé böȓi da 
pâȓi ké a’cëi rhau pâȓâ oyaȓi ré ërëwaa.
Wè pâȓâ EE « ré é pè bwiȓi-ȓé » ré é pè pâȓâ 
oyaȓi tè wii-ȓé köiwaa (wakè xé-ȓé ka e). 
Böȓi wè céȓé pè bwiȓi köiwaa rha pèci ré 
é törhûû e rö kômiyiô (törhûû pâȓâ pèci 
9-10).
Ké viru rö mwâyupèci pè kaaȓu 2de GT 
ré é a’yè ka é wii e : Pâȓâ oyaȓi ré vi rua 
na mwâyupèci pè kaatȓu 2de GT céȓé 
pâȓi ké köiwaa, vèȓi târi, rha vi a’pâgüȓü 
rö mwâyupèci xi-e ka é wii e na ki 
ërëwaa baayê. Pâȓâ ékaȓaé ré é wii i pâȓâ 
mwâyupèci liyié céȓé köiwaa mwâyupèci 
i oyaȓi.
Oyaȓi ré baȓi köiwaa pâȓâ vi a’pâgüȓü ré é 
rhî waa e ré é da vi wii-ȓé tö mwâyupèci liyié 
xi-e na e vèki-e rai böȓi oyaȓi.

 Ké viru rö mwâyupèci yénérale mâ 
 mwâyupèci tèkinoloyike  (2de GT)

⚠️ → Xinâ wè é toa törhûû e tëë kétöné baccalauréat 2021 mâ na yè waa cèki kâvètövâ 
pâȓâ vi a’pâgüȓü rö mwâyupèci liyié.   
Na ki céȓé viru na pâȓâ oyaȓi rö mwâyupèci rèi 
nédö 2019, mwâyupèci seconde na yè da gë vè 
kau aè na yè waa cèki bë na pâȓâ ké törhûû mâ cèki 
cuè e na wakè köiwaa baccalauréat 2021 :
- Na yè mâ wii na rha pèci numérique rèi ka rhavûû 
nédö cèki céȓé tâwai na pâȓâ oyaȓi céȓé tö wè rö 
français mâ rö mathématiques. 
- É yè mâ nââbé pâ â oya i vidù rèi rha nédö cèki 
tâwai e ké yu mâ ké tëvë.
- Na mâ wii na 54 pèèmèèxaa pè nââbé ké yè pè 
bwi i ka e cèki mâ köiwaa pâ â oya i vidù pwa rö 
mwâyupèci 1re.

Rèi cèréé ké viru rö mwâyupèci rèi nédö 2020, vèki 
pâȓâ oyaȓi ré yè mâ köiwaa wêyê ka générale, gëve 
yè kâvètövâ mi xè mwâyupèci 1re rha baccalauréat 
ka é kâvètövâ tëë. 

→ Gëve pâȓi ké törhûû pâȓâ nô-a rö 
yite i ministère xè lÉducation nationale : 
http://www.education.gouv.fr/

→ Vi na ka törhûû tâyè yite i lOnisep  : 
http://www.onisep.fr

KÖIWAA BACCALAUREATS 2021

Rha oyaȓi ré baȓi köiwaa rha EE ré na 
nââ yè rha mwâyupèci ré na da mi xè-i 
(ka da tö léwé), na yè yu baayê rha 
pèci ré yè mâ törhûû êê köiwaa nô ré 
tö léwé  (törhûû pèci 9).
É da vi wii böȓi EE : Création culture 
désign (mwâyupèci Jules Garnier), 
EPS (mwâyupèci Jules Garnier) böȓi 
Sciences né ingénieur + Création 
mâ innovation Technologique 
(mwâyupèci Jules Garnier), Ecologie 
Agronomie Territoire Développement 
Durable (mwâyupèci Michel Rocard)  

→ Pâȓâ oyaȓi céȓé pâȓi ké nââ kariȓi 
3 vi baȓi vèki-ȓé. É êȓê yè-ré êȓê na 
e ké nââ rö léé pâȓâ vi baȓi xé-ré, vi 
baȓi ka é da vi wii xè mwâyupèci 
liyié tö pwaȓa cèki pâȓi ké viru e na 
oyaȓi xe-ve.
Na ki mâ da pè oyaȓi xe-ve köiwaa 
pâȓâ vi baȓi xi-e, gevë yè böȓi a’yè CIO 
cèki mâ törhûû bèȓéé kétöné pèci xi-e.

Pâȓâ ékaȓaé eropéène 
Les sections européennes
Yè da viru vèȓi AFFELNET rö Ékaȓaé 
eropéène aè tö rö mwâyupèci pè 
kaaȓu 2de GT. Pâȓâ viërëwaa ké yè viru 
rö ékaȓaé eropéène na kâvètövâ-ȓé 
na mwâyupèci liyié ré cëi. Mâ törhûû 
vèȓi mwâyupèci kolèyi xe-ve ra 
mwâyupèci ré na baȓi viru rö-i.

Ké ërëwaa pèci néé-é na dérogayiô vèki ké 
yè viru rö mwâyupèci pè kaaȓu  2de GT tö 
mwâyupèci liyié pùbilike.
Ké ërëwaa pèci né dérogayiô i rha oyaȓi ré mi 
xè mwâyupèci kolèyi xi-e na da köiwaa ékaȓaé i 
mwâyupèci liyié ré é törhûû e köiwaa ké pâȓi ké 
a’cëi pâȓâ oyaȓi rö léwé mwâyupèci.

Rhau pâȓâ vi ërëwaa é törhûû-ȓé köiwaa ké dö 
kââ xé-ȓé :

•  Oyaȓi ka pèii rö ékaȓaé kaȓö ;
• Oyaȓi ka é waatörhûû-é wè na pèii ;
• Pâȓâ oyaȓi ka buriyié köiwaa möȓu xé-ȓé ;
• Pâȓâ oyaȓi ré na wê tö mwâyupèci ré na baȓi 

viru rö-i na pâdii-e mâ béëȓi-e ;
• Pâȓâ oyaȓi ré mwâ i pâȓâ kâmö ré waatörhûû-

ȓé na tö vè ubwa vèȓi mwâyupèci ré céȓé baȓi
• Oyaȓi ré yè köiwaa rha wêyê ka da virù na êê 

vèȓi böȓi.

Pè a’vènéxâi : Pâȓâ népanöȓö céȓé pâȓi ké yu 
rha pèci né dérogayiô yè mwâyupèci xi-e tö 
pwaȓa, vèki pâȓâ kââ ré na tânéxâi. Tö ékaȓaé-
ré, na yè yèri rha kââ ka e ré yè nââ yè-é.

Céȓé yu pâȓâ ké törhûû-ȓé na népanöȓö rö pèci 
né dérogayiô ré na nââ na mwâyupèci ré na mâ 
törhûû e pâȓâ pèci-ré cèki nââ vitânéxâi xi-e rö-i. 
É pâȓi ké nââ ka pôȓô vitânéxâi vèki rha vi baȓi 
ka virù.

⚠️ → Rhau pâȓâ vi ëȓëwaa né dérogayiô ka é yu 
na e rö-i na da baȓi êȓê gè viru rö mwâyupèci ré 
gè baȓi. É mâ törhûû e köiwaa pâȓâ ka cuè ka wê 
tö radè ké viru pâȓâ oyaȓi tö pwaȓa.

  Böȓi nô baȓee +

 Ké viru rö mwâyupèci yénérale mâ 
 mwâyupèci tèkinoloyike  (2de GT)

 Ké viru rö ékaȓaé mwâyupèci 
 porovéyiônèle (Voie professionnelle)

Tö mwâyupèci porovéyiônèle na da wii 
na ké vi wii.
Vèki ké yè waa cèki céȓé tâwai e pâȓâ 
mwâyupèci mâ pâȓâ vi a’pâgüȓü é böȓi 
kâvètövâ rèi vaȓui yùié pâȓâ kaa vi tëvë 
mâ pâȓâ nédaa ré é nââ tè Cîî-e pâȓâ 
Mèömwâ vèki ké yè kâvètövâ ké viru e i 
pâȓâ oyaȓi.
Na mâ wii baȓee pâȓâ olè-wakè ré é waa 
rèi rha nédaa ré é mâ nââ yè pâȓâ oyaȓi 
ré baȓi törhûû kétöné rha mwâyupèci 
porovéyiônèle mâ ké törhûû e pâȓâ vi baȓi 
xé-ȓé vèki köré. Vi na ka törhûû rö pwaȓa 
mwâyupèci kolèyi xe-ve.
Na wii böȓi mwâyupèci ré pè pâȓâ oyaȓi 
köiwaa pâȓâ mââyöö (vi tëvë, yu pâȓâ pèci).
Mâ törhûû rö pèci (törhûû pâȓâ pèci 9-10).

⚠️ → Na e ké mâ yu kariȓi 3 vi baȓi ké viru 
rö rha mwâyupèci cèki e ké yè viru rö rha 
ra pâȓâ wêyê ré gèré baȓi pè bwiȓi. Rha 
vi baȓi mi xè kavuè ékaȓaé 4 ré köiwaa 
mwâyupèci pè kaaȓu 2de yénérike xè 
mwâyupèci liyié rö pwaȓa na pâȓi na ki 
mâ tânéxâi ké vi na mwâyupèci GT. Böȓi 
vi baȓi-ré na waa cèki pâȓi ké viru i oyaȓi.

Köiwaa pâȓâ pèci i ké viru i oyaȓi xe-ve, 
ré é mâ tâwai rèi pâröȓö mâ kaaȓu 12 
nédaa rèi dèyâbe, na wii kariȓi 3 kétöné 
ré gèré törhûû vèâ :  

• Yè pè xi-e : É yè yu bèȓéé rö pèci 
adiminiyitarative tö mwâyupèci liyié 
porovéyiônèle ka a’cëi xi-e. Na ki gèré 
da törhûû e nédaa ré gèré yè nââ pâȓâ 
pèci xé-ré yè böȓi pâȓi ké nââ yè dèxâ 
oyaȓi ka yu néé-é baȓee rö pèci ka virù 
vèȓi oyaȓi xe-ve. 

• Na tö pèci ka virù : É pâȓi ké a’yè rèi 
varui dèyâbe na ki wii rha ka cuè rö 
mwâyupèci liyié porovéyiônèle ka cîî-e 
na ki wii dèxâ oyaȓi ré viö tëë. Tânéxâi 
ké yè nââ pâȓâ pè a’yè-ve. Ké e vèki-ré : 
rha oyaȓi ré tö pèci ka virù é da pè xi-e 
rö léwé mwâyupèci.

• Na yèri köré na viru rö-i : A’yè bèȓéé 
mwâyupèci i oyaȓi xe-ve. Na yè mâ wii 
rha vi tëvë ré yè mâ nââ yè-ve na ki wii 
na pâȓâ vi baȓi ka döwöö vèki pâȓâ vi 
a’pâgüȓü ré na wii pâȓâ ka cuè rö-i mâ 
vi na pè kaaȓu ké a’yè pâȓâ oyaȓi vèki ké 
yè viru.  
Pâȓâ pèci mi xè pè kaaȓu 2de pè a’yè é 
mâ tâwai rèi maredi 19 dèyâbe. Na ki 
cowa na pè kaaȓu 2de pè a’yè, böȓi na 
ki dè mâ yèri köré oyaȓi na viru rö-i, na 
mâ a’yè-é na mwâyupèci kolèyi xi-e 
mâ yè pâȓi ké yu pâȓâ vi baȓi ka döwöö 
vèki komiyiô baayê ké yè viru rèi varui 
vévirié.

AFFELNET MÂ  PÂȓÂ ÉKAȓAÉ KA 
DA VIRù NA ÊÊ :

Oyaȓi ka mi xè rha ékaȓaé ka da virù 
na êê
Rha komiyiô akadémike na törhûû pâȓâ vi 
ërëwaa ka baayê mi xè pâȓâ oyaȓi ka pèii, 
köiwaa möȓu xé-ȓé, ké pèii xé-ȓé na pè 
töî-ȓé ké céȓé törhûû baayê pèci xé-ȓé rö 
mwâyupèci porovéyiônèle rö.
Na wii rha péci ka da virù ré céȓé yè kâvètövâ 
na pâȓâ népanöȓö vèȓi pâȓâ kâmö ka tö léwé 
mwâyupèci mâ pâȓâ kâmö ka waatörhûû kaȓö 
mâ möȓu xè mwâyupèci i oyaȓi.
Na nââ pâȓâ pèci na mwâyupèci i oyaȓi, ré 
céȓé yu rö-i na pâȓâ népanöȓö mâ na kâyâi na 
Kaavûû mwâyupèci i oyaȓi yè Viyi-Rèkitora

Vi a’pâgüȓü ka da tö léwé-
akadémike (hors-académie)
Vèki ké yè vi na mwâyupèci rö dèxâ akadémi, 
na virù na ki mâ vi ra na ki mâ pè bwiȓi rha 
vi a’pâgüȓü ka da virù na êê, gëve yè êȓê yè 
mwâyupèci xe-ve ré yè a’yè akadémi ka a’cëi 
cèki mâ tâwai pâȓâ nédaa mâ pâȓâ mââyöö 
né ké yè viru rö-i. 
Waatörhûû, tö köré pâȓâ nédaa i böȓi 
akadémi na pè tôi-ré ké yè waa pâȓâ wakè-ré 
rèi pâȓâ varui avirili/mèi. Gëve pâȓi ké törhûû 
böȓi nô rö yite www.ac-noumea.nc.

Ké vi na tëë vi a’pâgüȓü xé-ré rö 
xé-ria né mââyöö i mwâyupèci
Na cîî-e yè pâȓâ ba dowa ré pâröȓö mâ kanii 
mâ rhaaxâ 16 nédö xé-ȓé pwa rö rha kâmö mâ 
kanii 25 nédö xé-ȓé ké vi na tëë mwâyupèci 
xé-ȓé, ka yèri pèci porovéyiônèle xé-ȓé ré baȓi 
a’pâgüȓü tëë rö rha mwâyupèci. 

Pèci vèki ké yè vi na tëë vi a’pâgüȓü ka baayê 
vèki ké yè viru rö mwâyupèci rèi nédö 2018 
na yè waa bèȓéé na Mwâ ka pè Nô mâ ka Pè 
bwiȓi ka e (néé-é na CIO) cèki törhûû e pèci-
ré na SAIO xè Viyi-Rèkitora tö ké yè kâvètövâ 
e pâȓâ mââyöö vèki ké yè viru e rö AFFELNET. 

Pâȓâ vi baȓi vèki vi a’pâgüȓü
Radè mwâyupèci pè kariȓi 3e, é pâȓi ké köiwaa 
rha vi a’pâgüȓü tè töxaȓa mââyöö i rha oyaȓi 
ka a’pâgüȓü, na ki gëve pâröȓö mâ kanii 15 
nédö rö mâ na ki gëve wê tö mwâyupèci 
pwa rö mwâyupèci pè kariȓi 3e.
Pèci né ké a’pâgüȓü wè rha pèci vèki ké wakè, 
oyaȓi wè na wê da tö xè-ria né mââyöö i 
mwâyupèci !
Ké köiwaa vi a’pâgüȓü-ré na baȓi êȓê gèré tö 
mwâyupèci tö Ka waa Vi a’pâgüȓü i pâȓâ Oyaȓi 
ka a’pâgüȓü (néé-é na CFA) mâ pâȓâ nédaa rö 
mwâ ka wakè.
É yè, rhavûû rèi pè kaaȓu 2e gowé nédö, 
ké méyè rha mwâ ka wakè ré köiwaa vi 
a’pâgüȓü-ré mâ wakè ré gèré baȓi waa.
Gëve pâȓi ké a’yè CFA ra kaa tö ka vi a’pâgüȓü7 
cèki gëve yè pwayèȓi pâȓâ nô rö vi a’pâgüȓü ré 
gëve baȓi köiwaa mâ ké yè pè rha pèci ré céȓé 
tö léwé na pâȓâ mwâ ka wakè ré pâȓi ké yè cëi 
oyaȓi xe-ve, na pâȓi ké nââbé-ve ké yè mèyè rha 
pèci vèki vi a’pâgüȓü.
Na kâvètövâ na CFA pâȓâ nédaa ka é cîî 
méömwâ mâ pâȓâ vikâvèâi ka vi êȓê pâȓâ nô 
rèi pâȓâ nédö-vi.
Na ki mâ wê yu rö pèci né vi a’pâgüȓü vèȓi 
kâmö kaavûû wakè, na böȓi nââ yè CFA cèki 
yu néé oyaȓi xe-ve rö-i.
Na da wii ké viru vèȓi AFFELNET rö CFA aè na 
pâȓi, ké mâ nââ nô, ké yu rö pèci né vi tëvë mâ 
pèci AFFELNET baayê mwâyupèci pè kariȓi 3e 
rha vi baȓi rö vi a’pâgüȓü.
Vèki ké nââbé-ve rö pâȓâ wakè xe-ve, a’yè kâmö 
ka psychologue mi xè léducation nationale tö 
mwâyupèci kolèyi ra CIO tö Numéa vèȓi pâȓâ 
mwâ xi-e8.

  Böȓi nô baȓee +

7 Point Apprentissage - 14, rue de Verdun - BP M3  
- 98800 Nouméa, Tél : 24.69.49 - http://www.apprentissage.nc

8 Koné, Poindimié, La Foa, Lifou



 

Centre d’Information et 
d’Orientation à Nouméa

10, rue Georges Baudoux
BP 500 - 98845 Nouméa
Tél. : 26 61 66 
http://cio.ac-noumea.nc
Email : cio@ac-noumea.nc

Sans Rendez-vous :
- Du lundi au jeudi de 8h à  11h30 
et de 12h30 à 16h.  
Et le vendredi de 12h30 à 16h.
- Pendant les vacances scolaires 
de 8h à 11h et de 12h à 15h. 
- Fermeture annuelle (dates à 
consulter sur www.ac-noumea.nc)

Vice-Rectorat de  
la Nouvelle-Calédonie
www.ac-noumea.nc
Immeuble Flize - 1, avenue des 
frères Carcopino
BP G4 - 98848 Nouméa CEDEX
Tél. : 26 61 00 - Fax : 27 30 48

Le site de l’ONISEP :  

Sur Rendez-vous : 
Antenne de La Foa
Au collège public de La Foa
Tél. :  44 33 04
Email : cio.lafoa@ac-noumea.nc
Antenne de Poindimié
Au lycée de Poindimié
Tél. : 42 32 01
Email : cio.poindimie@ 
ac-noumea.nc
Antenne de Koné
Au collège de Koné
Tél. : 47 37 99
Email : cio.kone@ac-noumea.nc
Antenne des Iles
Au lycée des îles  
à Wé, à Lifou
Tél. : 45 18 90
Email : cio.iles@ac-noumea.nc

Académie  
des Langues Kanak
29, rue Georges Clémenceau 
BP 274 - 98845 Nouméa CEDEX
Tél. : 28 60 15 - Fax : 28 60 35

centre  d ' in format ion
et  d 'or ientat ion

Nouméa

http://cio.ac-noumea.nc

http://www.ac-noumea.nc

http://www.alk.gouv.nc
http://www.onisep.fr

Pè nââbé-ve ké yè 
pwayèȓi pâȓâ nô :

L'INFO NATIONALE ET RÉGIONALE SUR LES MÉTIERS ET LES FORMATIONS

Ké rhîâgüȓü e ké pè bwiȓi 
ka e vèki-ré mâ ké viru rö 
mwâyupèci wè rha kââ ka 
dö kââ !
Pèci-a na nââ yè pâȓâ pevaa 
mâ nyanya pâȓâ kââ ka dö 
kââ vèki ké yè rhîâgüȓü e. Na 
yè da dö kââ mâ na ki céȓé 
da pâȓi ké vâȓâ na rhau pâȓâ 
pevaa mâ nyanya rö névâ.
Ké pèrivèa e rö kavùè 
mêȓêa’ dönévâ né a’cëi yè 
bwêêpë-ré. 
na ki da waa wakè né ké 
pugèwè rö pâȓâ mêȓêa’ 
dönévâ na Akadémi i pâȓâ 
Mêȓêa’ Dönévâ, böȓi pèci-a 
céȓé yè da pâȓi ké vâȓâ-é mâ 
na rhau pâȓâ kâmö wânii ;
gèvé böȓi baȓi ëi vè kau 
baȓee yè kâmö kaavûû mwâ-
ré néé-é na Weniko Ihage, 
vèȓi wakè i pâȓâ kâmö tö 
akadémi ré pugèwè rö pâȓâ 
mêȓêa’ dönévâ pèci-a wè na 
yè tö rha kââ ka döwöö aè 
na ûȓû baȓee rha wakè ka é 
baȓi pèmöȓu-é vè möȓö vèki 
névâ rö Kalédöni.

